FERNANDO RODRIiGUEZ NESPEREIRA.

Realiza estudos universitarios na
E.A.AT.T. de Madrid onde se licen-
cia no ano 1972 como Arquitecto
Técnico en Execucion de Obras.
Profesor numerario de Dibuxo por
oposiciobn  en  practicas  de
Delineacion.

Membro da Comision de Turismo
da Camara de Comercio de
Ourense.

Desempenou o cargo de
Aparellador Municipal nos concellos
de Entrimo, Muinos e A Ruaa.

Ten traballado en distintas etapas
para a Delegacion de Facenda de
Ourense e para as empresas “Arturo
Fdz. y CIA” e “Hierros Cantdbrico”.
Realiza varios traballos por encargo
da Conselleria de Educacion da
Xunta, dicta conferencias, realiza
traballos nos apartados da construc-
cion e decoracion, destacando de

forma especial no apartado de res-

tauracions e rehabilitacions, onde

podemos destacar os seguintes tra-
ballos:

-Estudo, valoracion e recomenda-
cions para a rehabilitacion da casa
rural galega nas comarcas de Arzaa
e Melide.

-Estudo da arquitectura, recursos
turisticos e rehabilitaciéon da casa
labrega e o seu acomodo para o
turismo rural na Ribeira Sacra

Ourensana.

-Inventario de recursos turisticos da
Ribeira Sacra Ourensana e Lucense.
No apartado de Exposicions cumpre
sublinar:

-A nosa Arquitectura Rural.
-Ourense vello, 0 noso patrimonio.
-Arquitectura Popular na Ribeira

Sacra Ourensana.

ELEMENTOS Dt
HRQUITECTURH
POPULAR:

05 0C0S DE FACHADAS € 0 SEUS DINTEIS.
TIPOLOXIR DE PORTAS € XARELAS. CORPOS VOADOS

on esta pequena intervencion, come-
zamos aqui a desmenuzar os ele-
mentos de arquitectura popular na
zona de estudo, Ribeira Sacra Ourensana,
como continuacién és xeneralidades que
sobre arquitectura popular se verteron no

ndmero anterior.

Hoxe comezamos a describir e pormenori-
zar a disposicién e forma dos ocos das
fachadas, tipoloxia de portas e xanelas, asi
como unha pequena reflexion sobre os cor-
pos voados das primeiras plantas das viven-

das rurais.

Fernando Rodriguez Nespereira

OS OCOS DE FACHADAS E OS
SEUS DINTEIS

Os ocos nas fachadas son pequenos e pro-
porcionados, como corresponde a unha edi-
ficacion austera, e sé son mais grandes (as
veces até o chao) no caso de casas solarie-

gas ou pazos.

Os muros de mamposteria ordinaria, execu-
tados con pedras pequenas, ou os de laxa
de xisto, tefien pouca consistencia pola
escasede de ligazén que empregaban para
xuntar as pedras. Por esa razén e tamén
pola pouca importancia que se lle daba as
habitaciéns da casa (és que sé se entraba
para dormir), os ocos practicados nos muros
para luz e ventilacién son pequenos e con-
tados. E moi comin atopar habitaciéns ou
cuartos nas vivendas que, ainda dando &
fachada, non dispofien de xanelas ao exte-

rior.

Nas plantas baixas sitdanse ocos méis gran-
des para as portas de cortes, trasteiros e
adegas (nas zonas de ribeira baixa), dei-
xando unicamente uns ocos de pequenas
dimensiéns chamados “buratas” que son

exclusivamente para ventilacién, e dos que



existe unha ampla tipoloxia, segundo se uti-
licen en cortes, trasteiros ou adegas. Estos
ocos son amplos, xeralmente para albergar
doas follas, con medidas que per-
mitan o entrada e saida do carro
dentro da corte que debia recoller
o esterco do gando ou introducir o

estrume.

Nos muros de planta alta practi-
canse ocos bastante modulares, f
que varian entre 0,80 e 1,00 m. '1'.
de largo por 1,00 ou 1,20 m. de
alto, nos que logo se colocarén
doas follas acristaladas colocadas
pola cara exterior do muro, dividi-
das xeralmente en dous ou tres
panos de cristal e con contras de
madeira a modo de “fiestras” pola
cara interior, intermedia do muro
de pechamento, facendo tope nun

tipico rebaixe feito na pedra.

Como queira que o grosor dos
muros (entre 0,60 e 0,70) impide
no seu antepeito asomarse po|<:|s fiestras, e
ademais dificulta o chegar coas mans és
xanelas que estdn pola cara externa, os
antepeitos destas fiestras execOtanse con
parede dunha folla sé, a exterior, de meto-
de de espesor, de mellor calidade e mais
estreita que o resto do muro, permitindo que
un se poida asomar e asi dominar o acceso

& xanela con relativa facilidade.

Os ocos “abofindbanse”, ¢ dicir, rasgéban-
se en forma inclinada até o inferior para
favorecer no posibel a entrada da luz do sol
no interior da vivenda e para que non estor-
ben as contras ao estaren abertas e plega-

dOS contra 0os muros.

Os dinteis dos ocos resélvense con pedra de
mellor calidade e mellor labrada, que son

enteiras como no caso das “lumieiras”, ou

con pezas de pedra independentes con
“clave” no medio, sendo de pezas enteirizas
ou trabadas no caso de xambas laterais ou

recercado de ocos.

Existe unha grande variedade de dinteis,
resaltando a forma xeneralizada de realizar
o dinfel coa sta peza de clave na segunda
fila acima do oco, deixando un espacio libre
a modo de ranura entre esta e a “lumieira”
para que non cargue o peso nesta primeira
pedra e por tanto o descargue do muro aos
laterais, impedindo con elo que dita pedra
enteiriza que remata o oco po|d sba parte
alta, rompa, dada a sta pouca resistencia &

flexion da pedra.

Os ocos
practicados
nos muros
para luz e
ventilacién
son
peguenos e

As xanelas:
A soa
calidade
aumenta a
medida que o
fai a da
pedra dos
seus muros.
Nos pazos de
boa canteria
aparece a
portia do bhal-
cén vidriera,
que aumenta
a soa
lonxitude até



Os recercados

das xanelas
varian desde
os de pedra
granitica e os
de pedra
pizarrosa
nunha ou
varias pezas,
até os mais
humildes de
madeira con
dinteis do
mesmo

Os recercados das xanelas varian desde os
de pedra granitica e os de pedra pizarrosa
nunha ou varias pezas, até os mdis humildes
de madeira con dinteis do mesmo material.
Neste caso atépanse mostras nos muros de
cachoteria fina ou pedra de xisto na parte

Este da zona, perto da Teixeira e arredores.

TIPOLOXIA DAS PORTAS E XANE-
LAS

Existe nesta zona unha variada cantidade
de tipoloxia de portas e xanelas, empezan-

do pola forma e composicién dos portaléns

de entrada a pazos ou casas importantes,
que eran portas de gronde tamafio e altura,
variando entre os 2,00 ou 3,00 m. de alto,
e con remates similares aos dos cabaceiros,
con telladifios acima das portas. Estas medi-

das vefien condicionadas pola entrada ao
patio ou curro de carros cheos de lefia ou

estrume.

A porta era de doas follas iguais ou unha
mdis grande que outra, sendo a pequena
empregada para o paso de persoas. Outro
modelo constitieo o portalén con doas follas
e unha pequena para persoas, incunstrada

dentro da outra folla.

As portas eran de madeira maciza, sendo
as taboas de 3 a 4 cms. de espesor, refor-
zadas con longueiros de seccién cuadran-
gular en forma de “Z”, onde se
enclavaban amplos e laboriosos
ferraxes asi como tiradores e peta-

dores.

As portas de entrada & vivenda
propiamente ditas, estaban feitas
con fortes e consistentes taboas de
0,90x1,00 m. de largo e de pouca
altura, de 1,80 a 2,00m. Esta
porta é enteiriza, &s veces con oco
para gato ou un furado para ver a
persoa que peta. Outras veces a
porta dividese en dous pola meta-
de, coa intencién de ter a parte
méis alta aberta para recibir luz e
a de abaixo pechada para impe-
dir a entrada dos animais. As por-
tas das cortes son simples e sen
ningunha elaboracion artesanal,
con “pechos” e pechaduras moi

primitivas.

As portas de habitaciéns eran simplesmente
unhas taboas verticais colocadas a tope, ati-
rantadas con escuadrias de madeira que as
xunguen, colocadas pola cara ftraseira e

onde se ubican as bisagras de grande mag-



nitude e tosca elaboracion.

Estas portas pechan mal e estédn xeralmente
alabeadas e fortas. Poucas veces a porta de
acceso a unha dependencia
interior é elaborada, artesanal.
S6 nos pazos ou casas solarie-
gas atopamos portas entretexi-
das con entrepanos rebaixa-
dos, facendo figuras xeométri-
cas que recordan a portas

palaciegas.

As xanelas son sinxelas, con
perfil de madeira delgada, que
permiten un bon paso da luz
polo reducido dos seus ocos.
Canto menos entrepanos tefian
mellor serd a iluminacién. O
méis normal e abundante é a
distribucién en dous ou tres
panos acristalados de 30x40
ou 40x40 cms. (Méis pequenos
recordarianos @ modulacién
de cristaleiras castellanas, polo
que cremos que non son tipicas

da zona).

Un dato curioso é que o acristalamento faise
pola cara externa, rematando o cristal con
masilla, e non polo inferior, como seria fécil
pensar (para mellor conservacién da masi-
lla), circunstancia que se explica se pensa-
mos que deste xeito & agua que golpea as
xanelas polo exterior élle mais dificil pene-
trar co interior da vivenda, pola disposicién

do rebaixe para asento do cristal.

CORPOS VOADOS

Os voadizos son un elemento moi singular,

executados con valentia sobre os estreitos

camifios dos lugares que proporcionan unha
tipoloxia moi diferenciada e caracteristica
das zonas con climas benignos. En toda a

zona con altitude media e baixa, e a excep-

cién das construciéns ubicadas nas monta-
fias, existen na maioria das construcciéns
rurais corpos voados ou voadizos na sia

planta alta, de varios fipos diferenciados.

Ao ser o acceso & vivenda polo exterior e
desembocar nun voadizo na planta primei-
ra, € moi comin atopar corredores, galeri-
as, solainas ou patins. Tamén de forma
independente e no caso das casas solarie-
gas, pazos e tamén as casas da estrada,
atépanse balcéns independentes de peque-
nas dimensiéns, que proporcionan un foque
particular &s fachadas de esas casas impor-

Este atrevido
voadizo,
apuntalado
con grande
esheltez,
corresponde a
unha casa da
aldea de
Rabacallos. A
proximidade
ao rio Sil e a
fermosvura da
paisaxe, pro-
piciaban a
formacién de
este fremen-
do corredor
como unha
prolongacién
da casa até o
rio, ainda
que a parte
baixa non era
pechada e
aproveitavase
para trastei-
ro. E curioso
ver como o
aleiro ainda
se prolonga
madis que o

corpo voado.



As casa mais
pobres resol-
vian os voa-
dizos en
madeira.
Prolongéabans
e as vigas
maesiras
através do
muro cara o
exterior, que-
dando en
forma de
ménsulas que
recibian o
peso do bhal-
cén ovu corre-
dor. Uns tro-
napuntas
inclinados
reforzaban o
véo na maio-

tantes.

TIPO DE APOIO NOS VOOS

Existe unha variedade moi rica de apoios

dos corpos voados, tanto con apoios verti-
cais en forma de pés dereitos, como realiza-
dos en ménsulas, que pola sta beleza fan
que nos detefiamos no seu estudo, realizan-
do unha clasificacién polo tipo de materiais
empregados na sia construccion. Asi distin-

guiremos:
A) VOOS DE PEDRA:

Utilizase pedra de granito, tanto no seu
solado como nos seus canzorros ou colum-
nas de apoio. Corresponden &s mellores
casas, como son as casas solariegas e os
pazos. O seu uso céntrase en solainas, case
sempre pechadas pola sta parte baixa,
corredores, galerias e balcons independen-
tes. As pedras de solano poden estar dis-
postas paralelas & fachada e apoiadas nos
canzorros cada 2 ou 3 m., colocadas per-
pendicularmente a ela en dous ou tres filas
de ménsulas, formando todas elas unha mol-

dura decrecente.

E de destacar a potencia e fortaleza dos
canzorros empregados nos véos, de grande
beleza e algins até con tres filas de pedras
independentes no véo, formando unha esca-

leira decrecente.

Non sendo as solainas, que non
acostuman ter barandillas, os véos
de pedra tefien case sempre
barandillas metdlicas de boa cali-
dade, ben independentes ou con
apoios do teito nelas. Ainda sendo
relativamente recente a utilizacién
da forxa metdlica nas barandillas,
sendo a barandilla de madeira un
elemento de utilizacién anterior és

de forxa.

B) VOOS DE ESTRUCTURA DE MADEI-
RA:

Nas aldeas ribeirefias abundan moito este
tipo de véo que parece prolongar a casa até
o exterior. As potentes vigas de madeira do

piso da casa, colocadas cada 2 ou 3 m.

entre si, saen ao exterior traspasando o

muro, voando de 0,80 a 1,20 m., e a modo



de ménsulas de madeira reférzanse na
punta con codais empotrados na parede, ou
ds veces metdlicos. Outras veces son as
vigas principais as que forman a estructura
do véo, dispofiéndose paralelas & fachada,
apoiadas en outras méis potentes nos extre-
mos da casa e descansando no muro e no

seu puntal de madeira que vai ao chao.

En algunhas zonas altas péchase o frente do

corredor cun entaboado de madeira, moi

Al

rstico, para conseguir evitar o ar frio, for-
mando asi un curioso véo pechado até a
altura da barandilla, ou tamén até o teito e
aproveitando o seu interior para un cuarto

trasteiro.
C) VOOS CON ESTRUCTURA MIXTA:

Outras veces, os véos de madeira que for-
man os corredores ou galerias son mais

atrevidos no seu |ongo e por tanto as mén-

sulas non son suficientes para o seu apoio,
polo que se fai necesario uns apoios na
punta dos véos, apoios que son por medio
de columnas de pedra cuadradas, redondas
ou enteiras. Moitas veces a beleza das
columnas non corresponde coa rusticidade
do véo e esto é debido a que eran orixina-
rias de outras construciéns mais elaboradas,
que nesta zona provefien principalmente de

construcciéns  relixiosas hoxe desapareci-

dOS.

Pasamos agora a diferenciar, polo

uso, o tipo de véos existentes:

CORREDORES.- Son corpos voa-
dos sobre a p|antq baixa que estan
sitvados de seguido @s escaleiras
de entrada, ou ben independentes
a esta en outras fachadas.
Recofiécese de seguida porque a el
soen dar portas de acceso a dormi-
torios ou salas, é dicir, que son
como pasillos de comunicacién, coa
caracteristica de seren exteriores.
Acostuman ser estreitos, cubertos e
con barandillas de madeira ou en

simple perfil metélico.

E unha estancia da casa moi consi-
derada e repetida nas construcciéns
desta zona. Cumpre varias funciéns: Por un
lado é o escaparate da casa, polo que se
asoma o campesifio & rba e desde onde fala
e sauda dos vecifios. Mais a misién principal
cumprea ao protexer do sol a fachada de
pedra posterior, a onde dan as habitaciéns,
e por tanto impidir que o sol alto (de verao)
quente en exceso os paramentos e transmita
calor ao interior. Por Gltimo, nos dias de
chuvia e dada o oscuridade existente no
interior da casa (no inverno), pode realizar-

70

~

Véos con
estructura
mixta:
Corresponden
a casas de
tipo interme-
dio. Nétase
que mellora o
tipo de pedra
e o tamaiio
do edificio.
Grandes can-
zorros de
pedra embe-
didas en
muros ou
columnas de
pedra con
soporie dun
entramado de
madeira,
cuxas vigas
descansan nos
apoios. Cando
se empregan
columnas per-
miten que os
véos sexan
mais largos e

Xenerosos.



A galeria apa-
rece a partires
dos 700 m. de
altitude como
resposta ao
pechamento do
antigo corredo.
A razén é
clara: para
protexer do
clima que cada
vez é madis
aspero e para
aproveitar o
sol do inverno
como acondi-
cionador da
temperatura

se nesta estancia tareas domésticas, ao abri-

go das inclemencias do tempo.

GALERIAS.- Sabese que as galerias che-

7

e

garon a Galiza cara o S. XVIII, e en reali-
dade empezéronse a extender polo noso
pais a partires do S. XIX coa fabricacién do
cristal plano de forma méis estandarizada.

E, a galeria, un volumen pechado, antigua-

guillotina e panos despezados, cuxa misién

¢é favorecer o aislamento da vivenda e a

aclimatacién da mesma, ao captar e reter

no inverno o calor producido polos raios do

sol e creando
unha  camara
previa no verao,
que protexe e
tapa do mesmo
sol, e que é nece-
sario  ventilar
para evitar que

se requente.

Na zona de estu-
do empézanse a

ver galerias

desde a dltitude de 400 en adiante. Non é

normal o uso de galerias nas zonas ribeire-

fias baixas do Sil, nen nas zonas de influen-

cia do rio Mifio.

mente corredor ou feito ao tempo que a casa
no caso de construcciéns importantes, que
ten no seu frente e laterais paredes acrista-
ladas, con follas corredeiras en forma de

Podemos estudar a forma de implantacién

destos corpos voados e acristalados en

varias tipoloxias:

1).- Antigos corredores pechados con gale-



ria con posterioridade, colocada en parte ou
na sta totalidade no vello corredor.

2).- Galerias construidas ao longo de toda
a fachada co tempo que a casa, e polo
tanto dando unha sala importante.

3).- Galerias en miradores ou balcéns inde-
pendentes, producidos polo peche posterior
destes véos.

4).- Galerias reformadas poteriormente,
pechando o seu entrepano baixo para
lograr un maior aislamento. Esto sucede nas

zonas altas, onde o clima é méis rigugoso.

Tamén podemos clasificar os tipos de modu-
lacién dos panos das galerias, asi como a
cantidade de entrepanos por folla, 2 ou 3, e

a sta forma de apertura.

Dicir que a zona de galerias por excelencia
é Castro Caldelas, que dispén de exempla-
res moi elaborados dignos de mencién,
ainda que bastante recientes na sta execu-
cion. A galeria pasou a ser unha habitacién
pechada e acristalada dun véo aberto, case
sempre en corredor a fin de profexer a casa
das inclemencias do tempo, para ser unha
peza méis da casa que (onde o largo o per-
mite) serve para facer vida nela como un

salén ou cuarto méis.

PATIN.- E o pafin un elemento da forma
constructiva rural sinxelo, e non por elo
menos imporfante. Constitie o descanso que
existe no acceso & porta de entrada és casas
rurais, podendo estar protexido pola pro-
longacién do tellado ou simplemente descu-
berto. Esté executado no chao con lousas de
grandes pedras graniticas apoiadas en
muros laterais, emplazadas a continuacién
das escaleiras exteriores, que neste caso son
sempre de menos de 10 pasos nun sé tramo

até chegar ao patin.

Este elemento constructivo dase moito nesta
zona de estudo e usdbase para, a mais de
acceder ao inferior da casa, sentarse & che-
gada das tareas do campo e descansar
antes de entrar na vivenda. Ou tamén como
lugar de reunién cos vecifios, sobre todo no
verao, e mellor se este acceso estaba orien-

tado ao Norte.

SOLAINA.- E unha curiosa peza da casa
rural. Xeralmente descuberta (de ai o seu
nome de solaina, porque recibia sempre os

raios do sol), orientada ao Este ou Sur, con

solado de pedras longas de perpiafio que
apoiaban sobre outras pedras de canto,
separadas cada 1,50 m. aproximadamente.
Estas, apoiadas no muro da casa por un
extremo e en grosas columnas de pedra
polo outro, permitian que debaixo delas se
crease unha especie de cobertizo aberto,

Estos corpos
voados estén
cubertos case
sempre pola
prolongacién
do tellado,
executada co
mesmo pano
de cuberta
que ven
desde atrés e
que se apoia
en pegquenos
pilares de



onde se gardaria ferramenta e outros trastos

para preservalos da chuvia.

Outras veces, esta solaina esté pechada na
sta planta baixa a pano (con s6 un lixeiro
véo do seu pavimento sobre o muro) coa
parede de abaixo, aproveitando a sta parte

baixa para cortello ou trasteiro pechado.

Este elemento constructivo estd pouco exten-

dido na zona de estudo, ainda que se ato-

pan algins exemplos interesantes en

Faramontaos e outras aldeas do interior.

En todos os corpos voados anteriormente
citados, é normal atopar columnas labradas
en redondo, con bons capiteis que foran
aproveitados de outras construcciéns vellas,
case sempre de antigos eremitorios, capelas

e ainda de mosteiros.

Por ltimo volver a resefiar que estos corpos
voados estén cubertos case sempre pola
prolongacién do tellado, executada co
mesmo pano de cuberta que ven desde
atrds, que se apoia en pequenos pilares de

madeira que descansan nas ménsulas dos
véos e forman a estructura bésica dos bal-

céns ou corredores.

Remataremos indicando que nas zonas
altas, onde se dé a tipoloxia da casa de
montafia, apenas aparecen véos, presentan-
do nas construcciéns as stas fachadas pla-
nas e con escasos ocos nas mesmas. O clima
é condicionante de esta variedade de tipolo-

xia.

Os véos, de todos os tipos e funciéns antes
descritos, forman un conxunto interesante e
son os elementos de arquitectura rural que
méis caracterizan a unha tipoloxia determi-
nada e por elo son merecedores de estudo
detallado.

